
Klædnahandilin Rokoko hevur 20 ár 
á baki, men sum nakað nýtt eru tey 
nú serkøn innan gallakjólar

Í 
klædnahandlinum Rokoko í Norðagøtu eru klæði at fáa til 
bæði menn og kvinnur og børn. Eisini er úrvalið til bæði 
ung og eldri.

Klædnahandilin Rokoko hevur 20 ár á baki, og flutti fyri 
nøkrum árum síðani til Norðagøtu.

Tey lata væl at, tí í Norðagøtu kemur nógv fólk framvið, og 
t.d. tá frítt er at koyra í Norðoyatunnlinum, merkist hetta væl.

Galla
Gallaveitslurnar gerast alt fleiri í Føroyum.

Innan tónleikin kenna vit Planet Galla, og innan ítrótt kenna 
vit eittnú fótbólts- og hondbóltsgalla, tá kappingarárini enda.

Í Rokoko hava tey fanga hetta, og har hava teu fingið sær 
serkunnleika innan gallakjólar.

Hesir eru til alskyns endamál, t.d. brúdleyp, ella gallaveitslu.

Ekort
Í Rokoko hava tey eisini kundar, ið nýta ekort, og kundunum 
dámar væl ekortið. Tó fegnast tey í Rokoko um, at lýst nú 
verður nærri við ekortskipanini, so alt fleiri kunnu fáa innlit í, 
hvat hetta við ekorti snýr seg um, og hvørjir fyrimunir eru við 
ekortinum. 

Hjá Rokoko finst serkunn­
leikin innan gallakjólar

